
	Eitem ar yr Agenda
	5.1.1



	Cofnodion Cymeradwy’r Pwyllgor Cronfeydd Elusennol  



	Dyddiad ac Amser y Cyfarfod
	Dydd Mercher 22 Ionawr 2025 am 13:00

	Lleoliad 
	Ar-lein drwy Microsoft Teams



	Aelodau’n Bresennol
	Dilys Jouvenat
	Aelod Annibynnol (Cadeirydd y Pwyllgor) (Ymddiriedolwr)

	
	Rachel Rowlands
	Aelod Annibynnol (Ymddiriedolwr)

	
	Ian Wells 
	Aelod Annibynnol (Ymddiriedolwr)

	
	Patsy Roseblade 
	Aelod Annibynnol (Ymddiriedolwr)


	Hefyd yn Bresennol
	Sally May
	Cyfarwyddwr Gweithredol Cyllid (Ymddiriedolwr)

	
	Simon Blackburn 
	Cyfarwyddwr Cyfathrebu, Ymgysylltu a Chodi Arian

	
	Owen James 
	Pennaeth Cyllid Corfforaethol 

	
	Abe Sampson 
	Pennaeth Elusennau a Chynhyrchu Incwm

	
	Cally Hamblyn
	Cyfarwyddwr Cynorthwyol Llywodraethu a Risg 

	
	Kathrine Davies 
	Rheolwr Llywodraethu Corfforaethol (Ysgrifenyddiaeth y Pwyllgor) 

	Yn arsylwi
	Ddim yn berthnasol
	 



	Eitem ar yr Agenda 
	Busnes y Cyfarfod

	1. 
	MATERION RHAGARWEINIOL 

	1.1 
	Croeso a Chyflwyniadau

	
	Croesawodd y Cadeirydd,  D. Jouvenat, bawb i’r cyfarfod. 

Nodwyd hefyd y trefniadau ar gyfer y cyfarfod gan ei fod yn cael ei gynnal yn rhithiol.  

Nododd yr Aelodau y byddai'r cyfarfod yn cael ei recordio er mwyn cynorthwyo Ysgrifenyddiaeth y Pwyllgor i sicrhau cywirdeb y trafodaethau a'r penderfyniadau sy'n ymwneud â chraffu a wnaed yn ystod y cyfarfod.  Nododd yr aelodau y byddai'r recordiad yn cael ei ddinistrio unwaith y byddai'r cofnodion wedi'u cadarnhau fel rhai cywir. Cadarnhaodd yr aelodau eu bod yn hapus i symud ymlaen.  

Dywedodd Cadeirydd y Pwyllgor y byddai, ar ddiwedd y cyfarfod, yn ceisio barn yr Aelodau ynghylch sut yr oedd y cyfarfod wedi mynd. 


 

	1.2
	Ymddiheuriadau am Absenoldeb

	
	Ni dderbyniwyd unrhyw ymddiheuriadau. 


	1.3
	Datganiadau o Fuddiant

	
	Ni dderbyniwyd unrhyw ddatganiadau cyn y cyfarfod


	2. 
	BUSNES YR AGENDA GYDSYNIO 

	2.1 I’W CYMERADWYO

	2.1.1.
	Cofnodion y cyfarfod a gynhaliwyd ar 29 Hydref 2024 nad ydynt wedi’u cadarnhau eto

CYMERADWYWYD y cofnodion fel cofnod cywir o’r cyfarfod.
 

	2.1.2
	Cylch Busnes Blynyddol y Pwyllgor 2025
CYMERADWYWYD Cylch Busnes Blynyddol 2025 


	3. 
	PRIF AGENDA

	3.1
	Cofnod Gweithredu a materion sy’n codi nad ydynt wedi’u cynnwys yn y Cofnod Gweithredu 

	
	Ar ôl ystyried y diweddariadau i’r cynllun gweithredu, cadarnhaodd yr Aelodau eu bod yn fodlon cau'r camau gweithredu hynny a gynigiwyd fel rhai i'w cau.


	Penderfyniad
	Adolygwyd a NODWYD y cofnod gweithredu.


	3.2
	Materion yn Codi nad ydynt wedi’u cynnwys yn y Cofnod Gweithredu 

	
	Nid oedd unrhyw faterion yn codi.  


	4. 
	CYNNAL EIN DYFODOL 

	4.1
	Adroddiad Cyfathrebu ac Ymgysylltu Elusen GIG CTM

	
	Cyflwynodd A. Sampson yr adroddiad a oedd yn rhoi trosolwg o weithgareddau cyfathrebu ac ymgysylltu’r Elusen yn ystod y cyfnod Hydref – Rhagfyr 2024.

Mewn perthynas â'r Ymgyrch 'Rhodd Caredigrwydd',croesawodd y Pwyllgor ddiweddariad ar weithgareddau'r elusen rhwng Hydref a Rhagfyr 2024, a oedd yn canolbwyntio ar ymgyrch 'Rhodd Caredigrwydd' y Nadolig. Nod yr ymgyrch oedd codi ymwybyddiaeth a chynyddu cefnogaeth i'r Elusen, gan arwain at fwy o ymgysylltiad a rhoddion. Cydnabuwyd pwysigrwydd canolbwyntio ar y meysydd hynny lle byddai’r mwyaf o ymgysylltu ar gyfer ymgyrchoedd y dyfodol yn ogystal â gwerth ymgysylltu wyneb yn wyneb. Nodwyd yn gyffredinol bod yr ymgyrch yn darparu llwyfan cryf ar gyfer ymdrechion y dyfodol gan gynyddu amlygrwydd yr Elusen a’r gefnogaeth y mae’n ei chael, ynghyd â chynyddu rhoddion a cheisiadau am gyllid elusennol wedi’u meincnodi yn erbyn y blynyddoedd blaenorol.

Dywedodd I. Wells y byddai wedi bod yn ddefnyddiol pe bai rhyw fodd o feintioli llwyddiant gweithgareddau'r ymgyrch, yn enwedig mewn perthynas ag unrhyw geisiadau dilynol am arian elusennol gan staff o ganlyniad iddynt. Mewn perthynas â’r data, dywedodd A.Sampson, gan fod hon yn ymgyrch newydd, nad oes data o ymgyrch flaenorol i feincnodi yn ei herbyn .  Fodd bynnag, dywedodd eu bod wedi casglu data a gwybodaeth ynghylch yr ymgysylltu a ddeilliodd o’r ymgyrch hon, yn ogystal â gwybodaeth am lefel y rhoddion a gynhyrchodd ac y bydd hyn yn darparu gwybodaeth feincnodi a dysgu ar gyfer mentrau’r dyfodol, megis y loteri staff a fydd yn cael ei drafod yn ddiweddarach yn yr agenda.  

Dywedodd A. Sampson eu bod wedi gweld cynnydd cadarnhaol yn nifer y ceisiadau cyntaf i'r Elusen gan staff nad oeddent wedi bod yn rhan o’r broses o'r blaen.   Cadarnhaodd A. Sampson y dylai allu cynnwys data meincnodi yn y cyfarfod nesaf. 

Cyfeiriodd  R. Rowlands at yr elusennau trydydd sector a ariennir gan yr Elusen gan gynnwys y gwasanaeth 'Ysbyty i'r Cartref', Gofal a Thrwsio Cwm Taf a Gofal a Thrwsio Pen-y-bont ar Ogwr a gofynnodd am sicrwydd ynghylch cynaliadwyedd gwasanaethau ar ôl i'r Cyllid Elusennol ddod i ben. Mewn ymateb dywedodd S. May fod meini prawf ymadael wedi’u cynnwys mewn ceisiadau grant a gyflwynir i NHS Charities Together sy’n amlinellu'r camau i'w cymryd unwaith y bydd y cyfnod cyllido’n dod i ben, gan sicrhau bod cynllun ar waith ar gyfer parhad y gweithgareddau a ariennir neu ddod â nhw i ben. 

Cadarnhaodd  O. James hefyd fod NHS Charities Together yn derbyn diweddariadau rheolaidd ar yr holl weithgareddau a ariennir sy'n cynnwys gwybodaeth am gynnydd ac effaith y prosiectau, gan sicrhau tryloywder ac atebolrwydd o ran y defnydd o'r cronfeydd.

Cynghorodd A. Sampson, o ran cynllunio ar gyfer y dyfodol, fod yr Elusen yn gweithio ar godi proffil y gweithgareddau a ariennir i ennyn cefnogaeth ychwanegol ac archwilio cyfleoedd ar gyfer cyllido parhaus, gan gynnwys trafodaethau cychwynnol gydag NHS Charities Together a ffynonellau ariannu posibl eraill i sicrhau cynaliadwyedd y gwasanaethau hyn.

Diolchodd y Cadeirydd i A. Sampson am yr adroddiad a dywedodd ei bod yn falch o nodi'r diweddariad ynghylch cyfranogiad staff a hefyd yr Ystafell Les yn Ysbyty'r Tywysog Siarl. 


	Penderfyniad
	Bod y Pwyllgor wedi TRAFOD a NODI cynnwys yr adroddiad ar weithgarwch elusennol ar gyfer y cyfnod Hydref – Rhagfyr 2024.  


	Cam Gweithredu
	Cynnwys data meincnodi yn yr adroddiad nesaf i'w gymharu â chwarteri blaenorol. 


	4.2 
	Elusen GIG CTM - Edrych Tua’r Dyfodol


	
	Cyflwynodd  A. Sampson adroddiad cynhwysfawr yn amlygu’r meysydd allweddol canlynol:

· Amcanion a Chynlluniau – darparwyd diweddariad ar gynnydd amrywiol fentrau.  Dywedodd A. Sampson y cwblhawyd rhai amcanion ond bod ychydig o oedi wedi bod neu y disgwylir cynnydd gydag eraill. 

· Gweledigaeth Elusennol Ddrafft – cafodd yr Aelodau drafodaeth fanwl ar y drafft, yn benodol ynghylch y fframio a’r weledigaeth er mwyn sicrhau iaith glir a chynhwysiant. Roedd ffocws ar y Pileri Strategol, a chytunwyd y bydd y rhain yn cael eu mireinio ymhellach i sicrhau bod aliniad clir â Nodau’r Elusennau ac amcanion strategol BIPCTM. Gwnaeth S. May gais bod cynaliadwyedd ariannol yn cael ei gynnwys yn y pileri, gan dynnu sylw at yr angen am incwm cynaliadwy. Tynnodd R. Rowland ac I. Wells sylw at elfen ymchwil y pileri gan awgrymu bod angen cryfhau hyn i adlewyrchu enghreifftiau eraill o weithgarwch ymchwil.

· Brand yr Elusen – roedd y Pwyllgor yn cefnogi datblygiad brand unedig ar gyfer yr Elusen. Nodwyd, yn dilyn ymgynghori â rhanddeiliaid a gwaith datblygu pellach ar weledigaeth yr Elusen, y bydd yr Elusen yn dechrau gweithio ar ddatblygu'r brand gyda chefnogaeth marchnata allanol gyda'r nod o gyflwyno cynnig cychwynnol ar gyfer y brand a'r cynllun lansio ym mis Ebrill 2025. Bydd bwrdd cynghori o randdeiliaid, yn cynnwys aelodau'r Pwyllgor, yn cael ei sefydlu i gefnogi'r gwaith hwn dros y misoedd nesaf. 

Ceisiodd y Pwyllgor eglurder ynghylch costau datblygu’r brand ac awgrymwyd y dylai'r tîm yn gyntaf archwilio effeithiolrwydd ymdrechion cyllido mewnol cyn buddsoddi'n allanol gan gydnabod bod angen sicrhau cydbwysedd, o ystyried yr heriau o ran capasiti os caiff hyn ei reoli'n fewnol. 

Ceisiodd y Pwyllgor sicrwydd bod unrhyw fuddsoddiadau’n cyd-fynd â mesuriad clir o lwyddiant at ddibenion gwerthuso.

· Cydweithredu â Chymdeithasau Tai – dywedwyd wrth y Pwyllgor y bydd ymagwedd bartneriaeth tuag at y prosiect hwn er mwyn sicrhau golwg gyfannol a strategol. Cydnabuwyd y bydd rhagor o fanylion yn dilyn unwaith y bydd y gwaith ar y gweill.

Diolchodd A. Sampson i'r Aelodau am eu hadborth a'u sylwadau gan ddweud y bydd yn ystyried y cyfan. 

Ceisiodd y Cadeirydd eglurder ar y llwybr llywodraethu ar gyfer cymeradwyo'r Weledigaeth. Dywedodd C. Hamblyn fod cydweithwyr ar hyn o bryd ar y cam ymgynghori.  Ar ôl ymgynghori, bydd y Bwrdd Ymddiriedolwyr yn cytuno ar y Nodau, y Weledigaeth a'r Amcanion ac yna ceisir cymeradwyaeth y Comisiwn Elusennau i newid o dan weithred atodol.  Awgrymodd C. Hamblyn y gallai hefyd fod yn rhywbeth i'w ystyried yn y Pwyllgor Datblygu Strategol i sicrhau bod y Pileri Strategol yn cyd-fynd â chyfeiriad strategol y Bwrdd Iechyd. 


	Penderfyniad
	Bod y Pwyllgor wedi 
· NODI a THRAFOD blaengynllun yr Elusen a'r olrheiniwr cysylltiedig (eitem 4.2a). 
· NODI a THRAFOD Gweledigaeth Ddrafft Elusen GIG CTM (eitem 4.2b) a ddarperir ar gyfer adborth a sylwadau.
· NODI a CHEFNOGI’R ymdriniaeth arfaethedig ar gyfer datblygu brandio'r Elusen. 
· NODI’R diweddariad mewn perthynas â digwyddiad gwobrau/cydnabyddiaeth staff CTM yn y dyfodol. 
· NODI’R diweddariad mewn perthynas â'r cydweithredu posibl â'r timau Strategaeth a Phartneriaeth ac Iechyd y Cyhoedd, a Chymdeithasau Tai.  


	Cam gweithredu:


Cam gweithredu: 
	Gweledigaeth yr Elusen i'w hadolygu yn seiliedig ar yr adborth a’r sylwadau a dderbynnir gan Aelodau'r Pwyllgor.

Y Pileri Strategol i'w mireinio i sicrhau bod aliniad clir â nodau'r Elusen ac amcanion strategol ehangach BIPCTM.
 

	4.3
	Adroddiad Blynyddol a Chyfrifon y Pwyllgor Cronfeydd Elusennol

	
	Cyflwynodd  O. James Adroddiad Blynyddol a Chyfrifon Cronfa Elusennol Gyffredinol GIG Cwm Taf Morgannwg ar gyfer 2023-24. 

Dywedodd  O. James fod nifer fach o gamddatganiadau heb fod yn ddibwys sy’n parhau heb eu cywiro gan eu bod o werth bach iawn a byddent yn gynwysedig yng Nghyfrifon Blynyddol 2024-25.  Sicrhaodd O. James yr Aelodau bod Archwilio Cymru yn fodlon â'r ymdriniaeth hon. 

Dywedodd O. James unwaith y  byddai’r Adroddiad Blynyddol a’r Cyfrifon wedi’i cymeradwyo gan y Bwrdd ar 30 Mawrth 2025 y byddant yn cael eu cyflwyno i’r Comisiwn Elusennau erbyn y dyddiad cau, sef 31 Ionawr 2025. 

Tynnodd P. Roseblade sylw at gamgymeriad ar dudalen 3 o’r Cyfrifon lle’r oedd enw Ymddiriedolwr wedi’i deipio’n anghywir.  Cadarnhaodd O. James y byddai'n cywiro hyn yn y fersiwn a gyflwynir i'r Bwrdd. 

Cyfeiriodd P. Roseblade at y term 'heb fod yn ddibwys’ ac awgrymodd y dylid addasu geiriad yr adran hon er mwyn ei wneud yn llai ariannol dechnegol ac yn gliriach i'r darllenydd lleyg. Derbyniodd O. James y gellid symleiddio'r defnydd o eiriad Archwilio Cymru yn y papur eglurhaol a dywedodd y byddai'n gwneud y newid hwn.

Cyfeiriodd  R. Rowlands at dudalen 8 ac awgrymodd y dylid cynnwys rhagor o enghreifftiau ymchwil i egluro bod ymchwil, er yn bwysig, yn mynd y tu hwnt i bresenoldeb mewn cynadleddau. 

Mewn ymateb  cynigiodd I. Wells y byddai nodi effaith cynadleddau a sut y maent yn cefnogi gwelliant a datblygiad yn helpu i gryfhau'r maes hwn a dangos sut y mae cynadleddau’n rhan sylfaenol o ymchwil ac yn ddefnydd cadarnhaol o gyllid elusennol. 

Mewn ymateb, dywedodd O. James y bydd yn trafod hyd gydag A. Sampson ac yn darparu enghraifft gliriach yn yr adroddiad.

Dywedodd  A. Sampson mai'r bwriad ar gyfer y flwyddyn ariannol nesaf yw cynhyrchu  Adroddiad Blynyddol a Chyfrifon mwy hygyrch ar gyfer y cyhoedd.
 

	Penderfyniad: 
	Bod y Pwyllgor yn ARDYSTIO Adroddiad Blynyddol a Chyfrifon Elusen GIG CTM ar gyfer 2023-2024 i'w cymeradwyo gan y Bwrdd ar 30 Ionawr 2025, yn amodol ar fân ddiwygiadau.

	Cam gweithredu:
	Cywiro'r gwall teipio ar dudalen 3 o'r adroddiad.


	Cam gweithredu: 
	Adolygu'r enghreifftiau sy'n ymwneud ag ymchwil. 


	4.4
	Diweddariad ar y Loteri Staff a Pholisïau Cysylltiedig

	
	Cyflwynodd  A. Sampson yr adroddiad a thynnodd sylw at y gwahanol opsiynau ac ymdriniaethau ar gyfer sefydlu Loteri Codi Arian Elusennol fel yr amlinellwyd yn yr adroddiad. 

Wrth glo,i dywedodd mai'r argymhelliad yw mabwysiadu 'Opsiwn C', sef ymuno â chynllun Loteri Gymunedol Unity. Byddai hyn yn galluogi'r Elusen i dyfu ei 'sylfaen chwaraewyr' yn araf ac adeiladu achos am ragor o gefnogaeth / buddsoddiad pe bai angen, gyda'r gallu i newid i loteri mwy pwrpasol wrth i nifer y chwaraewyr gynyddu. 

Yn dilyn trafodaeth fanwl, sicrhawyd Aelodau'r Pwyllgor y byddai fframwaith cadarn o lywodraethu ariannol a rheolaethau ar waith. Mewn ymateb i gwestiynau gan P. Roseblade, rhoddodd A . Sampson sicrwydd ynghylch y goblygiadau o ran treth a phensiwn yn ogystal â chadarnhad mai effaith fach iawn y byddai cyflwyniad y platfform yn ei chael ar Dîm Digidol CTM o safbwynt adnoddau.

Dywedodd  I. Wells fod Opsiwn C yn opsiwn llawer mwy synhwyrol i’w ddewis a holodd a allent roi eu brandio eu hunain arno.  Mewn ymateb i ymholiad I. Wells, cadarnhaodd A. Sampson mai brandio Elusen BIPCTM fyddai’n cael ei arddangos ar y platfform a bod strategaeth glir ar gyfer dod allan o’r cytundeb pe bai'r Elusen yn dymuno archwilio dull annibynnol yn y dyfodol.

Gofynnodd P. Roseblade a fyddai unrhyw oblygiadau o ran treth neu bensiwn i aelodau sy'n cofrestru. Cadarnhaodd A. Sampson y byddai hyn ar wahân ac na fyddai'n effeithio ar y gyflogres.

Gofynnodd P. Roseblade a fyddai hyn yn cymryd unrhyw adnoddau oddi ar TG neu a fyddai'n swyddogaeth ar wahân. Cadarnhaodd A. Sampson na fyddai'r Bwrdd Iechyd yn ymrwymo unrhyw adnoddau TG heblaw am greu’r gosodiadau defnyddwyr ar gyfer y dudalen. Byddai gweithrediad y loteri a phopeth cysylltiedig â hyn yn cael ei reoli gan y darparwr, Sterling Lotteries trwy eu gwefan. Byddant hefyd yn darparu cymorth TG i bob defnyddiwr i fynd i'r afael ag unrhyw broblemau talu neu dechnegol.


	Penderfyniad:
	Bod y Pwyllgor yn 
· NODI’R gymeradwyaeth a’r ardystiad blaenorol ar gyfer sefydlu loteri codi arian elusennol ar gyfer staff BIPCTM.
· NODI’R adolygiad o’r dulliau gweithredu a'r opsiwn a ffefrir (dull C). 
· NODI’R costau cysylltiedig â sefydlu'r loteri. 
· NODI’R risgiau allweddol a'r camau lliniaru fel y nodir yn y papur. 
· CEFNOGI argymhelliad y papur i fwrw ymlaen â’r broses o sefydlu loteri codi arian elusennol

	Cam gweithredu: 
	Dim. 


	4.5
	Cronfeydd Elusennol - diweddariad hyd 30 Tachwedd 2024

	
	Cyflwynodd  O. James wybodaeth i’r Pwyllgor Cronfeydd Elusennol am weithgaredd a balansau’r cronfeydd elusennol ar 30 Tachwedd 2024.

Rhoddodd O.James  sicrwydd i'r Pwyllgor bod gwelliannau wedi'u gwneud o safbwynt y Gwerth Isel a'r Defnydd Isel.

Dywedodd  O. James unwaith y bydd y strwythur hierarchaeth newydd ar gyfer cronfeydd wedi’i chymeradwyo y bydd y Pennaeth Elusennau a Chynhyrchu Incwm yn gweithio i sefydlu’r hierarchaethau grŵp gofal newydd, gan gefnogi'r rheolwyr cronfeydd ac arweinwyr cronfeydd i wella'r defnydd o gronfeydd ac i ddefnyddio cronfeydd yn effeithiol.

Cadarnhaodd  O. James, yn dilyn cytundeb yn y cyfarfod diwethaf, bod gwaith ar y gweill ar ddiweddaru'r Polisi Buddsoddi, meincnodi yn erbyn Polisïau Byrddau Iechyd eraill ac  i ystyried y templed a rannodd CCLA. 

Ceisiodd I. Wells eglurder ar y broses a ddefnyddir i symud ac uno cronfeydd gwerth isel a holodd a fyddai hyn yn destun unrhyw broses archwilio allanol. Mewn ymateb, eglurodd O. James, yn seiliedig ar werth y cronfeydd, bod lefel o ddisgresiwn o fewn cylch gwaith BIPCTM i wneud newidiadau ar yr amod y sicrheir cydymffurfiaeth ag amcanion yr Elusen. 


	Penderfyniad: 
	Bod y Pwyllgor yn 
· NODI’R diweddariad ar y Cronfeydd Elusennol fel yr oeddent ar 30 Tachwedd 2024 gan gynnwys grantiau gan NHS Charities Together 
· NODI’R diweddariad ar falansau buddsoddi a chronfeydd wrth gefn. 


	Cam gweithredu: 
	Dim


	4.6
	Rôl y Rheolwr Celf – Diweddariad Llafar


	
	Rhoddodd  S. Blackburn ddiweddariad llafar i'r Pwyllgor.  Nododd y Pwyllgor fod cais y Gronfa Elusennol am wariant wedi’i dynnu’n ôl.  Daethpwyd i gytundeb gyda Chyngor y Celfyddydau y bydd y prosiect yn symud yn ei flaen heb fewnbwn ariannol CTM na’i Gronfa Elusennol.


	Penderfyniad: 
	NODODD y Pwyllgor y diweddariad llafar. 


	Cam gweithredu: 
	Dim. 


	5. 
	MATERION ERAILL

	7.1
	UNRHYW FATER ARALL 

	
	Ni nodwyd unrhyw feysydd busnes pellach 


	7.2
	Adroddiad Prif Bwyntiau i'r Bwrdd 

	
	Cynigiodd C. Hamblyn y meysydd i'w cynnwys yn yr adroddiad prif bwyntiau a nododd y byddai'r drafft yn cael ei rannu gyda'r Aelodau’n syth ar ôl y cyfarfod, gyda'r bwriad y gellid cyflwyno'r Adroddiad Prif Bwyntiau i gyfarfod y Bwrdd ym mis Ionawr.

	7.3
	Sut wnaethon ni yn y cyfarfod hwn 

	
	Gofynnwyd i'r aelodau anfon unrhyw gwestiynau at y Cadeirydd a'r Tîm Llywodraethu Corfforaethol pe baent yn dymuno codi unrhyw beth.


	
	Nid oedd unrhyw eitemau penodol i'w trafod mewn cyfarfod caeedig o’r Pwyllgor. 


	6. 
	DYDDIAD AC AMSER Y CYFARFOD NESAF 

	8.1
	Cynhelir cyfarfod nesaf y Pwyllgor ar 9 Gorffennaf 2025


	7. 
	DIWEDD Y CYFARFOD 



	Cofnodion Cymeradwy Pwyllgor Cronfeydd Elusennol BIPCTM a gynhaliwyd ar 22/01/25
	Tudalen 7 o 9

